
Көріп тұрғанымыздай қыпшақтар өздеріне дейінгі қазақ жерінде болған мемлекеттік құрылымдар 
мен этно-саяси бірлестіктердің мүрагсрлері ретінде, өздерінің қол астына бірнеше түркі тілдес 
тайпаларды бағындырган. Осы дәстүр II ғасырдан астам уақыттан кейін жалғасын тауып түркі тілдес 
бірнеше ру-тайпалардың басы бірігіп, XV ғ. қазақ хандығын құрады, бүл қазақ халқының түтастығы 
XVIII ғ. бас кезінде Ресейдің қол астына өткенге дейін сақталды. Дэл осы тарихи оқиғалар желісі 
қайталанып II ғасырдан астам уақыт өткеннен кейін қазақ халқы Ресейдің отаршылдық боданынан 
босап, Тәуелсіз Қазақстан Республикасын жариялады.

Сонымен, тоқсан ауыз сөздің тобықтай түйіні, бүғінгі тэуелсіз қазақ елінің мемлекеттік 
территориясы сонау қыпшақ дэуірінде межеленіп, сол межеленғен аймақтың неғізгі болігі 
қышнақтардың тарихи-этникалық мүраг срлері ретінде бүгінгі қазақ халқының Атамекеніне айналып 
отыр.

ОҒЫЗДАР МЕМЛЕКЕТІ МЕН ҚАЗАҚ ХАНДЫҒЫ  
(СЫҒАНАҚ ЖӘНЕ ЖАНКЕНТ ҚАЛАЛАРЫ МЫСАЛЫНДА)

А.О.Қошымова
Тарих, археология жэне этнолоғия факультетінің

] курс РҺІ) докторанты

Еғемендігін жариялап, тэуелсіздікке қол жеткізген кез-келген ел, оның ішінде кейбір тарихи 
кезеңдерде тарихынан айырылуға шақ қалған үлттар мен халықтар озінің арғы тегін іздестіріп 
тереңдете зерттей отырып, ата-бабасының кім болғандыгын анықтаумен қатар, олардың жүріп өткен 
жолдары мен асқан асқарларын анықтап, болашаққа көз тігері заңдылық. Оның үстіне Батыстан 
басталған “жаһандану” қаупі астында шағын үлттар мен ұлыстар туған тілдері мен төл мэдниеттерін 
сақтап қалу үшін жан дэрмен жанталасып жатқаны бэрімізге белгілі. Тарих -  қай елдің болмасын 
рухани іргетасы эрі ұлттық мэйегі. Сондықтан да халық өзінің рухани бомысымен танысып, 
сусындағысы, рухани нэр алғысы келсе тарихының терең қатпалары мен сандаған қырларына үңіліп, 
сырларынан нэр алуы тиіс. Елбасымыз Н.Ә. Назарбаевтың “Тарих толқынында” атты еңбегінде 
“Түркі халықтарының элемдік өркениетке қосқан үлестерін дәлелдеу арқылы жалпы түріктік рухани 
негіздегі қасиетті қазыналар жасалған, - деп атап көрсете отырын, - қазақ халқы осы жерге әлдеқалай 
отаршылдық немесе басқыншылық жолмен келмеген. Қазақтардың тарихи тек-тамыры мейлінше 
тереңде. Онда тек-тамыр алғашқы Қазақ хандығы қүрылған кезеңмен эсте шектелмейді. Қазақтардың 
тарихи түрақтылығы, төл этногенетикалық аумагына бауыр басуы эртүрлі тарихи кезеңдерде 
айрықша рөл атқарған” [1] -  деген пікірі, қазақ халқының көнеден келе жатқанын, бірнеше 
мыңжылдық тарихы, мәдениеті, тілі бар үлт екендігіне баса назар аударады.

Көптеғен түркі халықтарының арғы тегі саналған оғыздар мэселесі де міне осы сүреден шығады 
десек қателеспеспіз. Себебі, бүғінде әлемнің көптеген елін жайлаған оғыз тілдес халықтар қатарынан 
түрікмендер, азербайжандар, осман түріктері, гагауыздар, сондай-ақ қазіргі кавказ халықтары мен 
қырымдағы түркі халықтары да саналады.

Жалпы ортағасырлардағы тайпалар бір-бірімен тыгыз байланыста өмір сүрген. Сол кездегі 
заңдылық бойынша билік басына келген тайпа атымен мемлекет аты аталынып отырған. Оған мысал 
авторы белгісіз парсыеңбегінде: “Еділ мен Дон өзенінің арасы бүрын осы жерде мекендеген хазарлар 
атымен “Хазар даласы” деп аталушы еді, енді бүл жер “Қыпшақ даласы” деп аталады”, - дейді. Мерв 
қаласында түрған парсылық ақын эрі жиһангез, мемлекет шенеунігі Насыр Хосроу 1045 жылы

Алтайдан Еділге дейінгі жерді Дешті Қыпшақ, яғни “Қыпшақ даласы” деп атады. Бүіап дейін бұл 
нймақты араб географтары “Оғыздар даласы” деп атап келген болатын. Бұл жөнінде тарих 
Піілымдарының докторы, профессор И.Н. Ундасыновтың “История казахов и их предков” атты 
еңбегінің “Огузы и кангаро-печенеги” атты тарауында былай делінеді: “Когда один племена 
пі.1 гестяются с мест проживания другими племенами, это вовсе не значит, что свою землю покидают 
йсе члены вытесненных племен. Как правило, чаеть них остается и принимает власть пришедших. В 
дпльнейшем они либо ассимилируются вытеснившими их племенами, либо если их достаточно 
миого, образуют этнические группы, сохраняюгцие свой быть, язык, культуру” [2, 140].

Қазақ хандығы құрылу территориясы Батыс Жетісу жерімен тікелей байланыеты, ал өз кезегінде 
огыздар да ең алғаш Қазақстан территориясында осы аумақта мекен ете отырып, қарлүқтардың 
күіпеюімен Сыр бойына ығысқан болатын. Бұл жөнінде Әбілғазы (Хиуа ханы) былай деп баяндайды: 
"Ьарша елдерден түрікменге жақынырақ отырған Қытай, Қанқалы, Найман еді, ол елдер түрікменнің 
қалганын шапты. Ыстық көл Алмалық, Сайрам, ¥лықтау, Кішітау бұ жүрттардың баршасын тастап, 
( 'ыр суының аяғына келіп, падишаһлары Ианки кентте отырып, өздері Сырдың екі жағын жайлап, 
қі.істап, он ата өткенше отырды” [3, 22 бет]. Бұл бірінші байланыс деп есептер болсақ, екінші кезекте 
Қазақ хандығының билік басына келген кез-келғен билеушілері өз тарапынан Сыр бойында 
орналасқан сауда-экономикалық, стратегиялық маңызы зор болып табылатын, қызғыштай қорып 
кслген қалаларды осы аты аталып отырған оғыздардың салдырып кеткені түрлі деректер 
(ирхеологиялық қазба жүмыстарының нэтижелері мен жазба мәліметтер) арқылы мэлім.

Қазақ хандығының мемлекеттік дэрежесіне көтерілуіне көптеген ортағасырлық, ерте түркі 
кезсңіндегі тайпалардың ықпалы мен эсері мол болғаны сөзсіз. Оның ішінде сонау еақтар, ғүндар, 
үйсіндер мен қаңлылар жэне т.б. олардың жалғасы ретінде ортағасырларда оғыздар да өз үлесін 
қосты.

Орта ғасырда өмір сүрғен тайпалардың территорияларына, шекараларына қатысты, олардың 
мекен етіп түрған не болмаса салдырған қалалары мен мекен қыстақтары жөнінде жэне т.б. көптеген 
моліметтер беретін “Худуд эл-алам мин әл-машриқ или-л-мағриб” жэдіғері бізғе оғыздар жайынан да 
Пірқатар сыр ақтаруға көмектееері хақ. Бүл туындының авторы өз еңбеғінде оғыздардың аталмыш 
С'ыр бойы мен Арал өңірін, Қарақүм мен Қызылқұмдымекен ететіндігін корсетеді. “Оның 
қолжазбасынан шежірешінің осы өңірді аралап шыққанын аңғаруға болады. Бірқатар геоғрафиялық 
нүктелердің арақашықтығын сөз ете отырып ол: “Хорезм (Арал) теңізінің айналасындағы жердің 
бэріне гуздер (оғыздар) иелік етеді”, - деп жазады. Сол сияқты қыпшақтардың, қимақтардың, 
шігілдердің, тухсилардың, қарлықтардың қоныстары жөнінде де нақтылы деректер келтіреді. “Худуд 
ол-алам мин эл-машриқ или-л-мағрибтен” соң арада бір ғасыр уақыт өткенде түркі халықтарына 
ортақ элемдік алып түлғалардың бірі Махмүд Қашқари 1072-1074 жылдары жазған даңқты “Диуани 
лүғат-ат-түрк” атты кітабында Қарнақ, Қаражүқ (Қарашық), Сабран (Сауран), Сүғнақ (Сығанақ) 
секілді мекендердің оғыз шаһарлары екенін айтады” [4, 135].

Қазірғі Қазақстанның Батыс өлкесі мен Сырдария озенінің орта жэне төменгі ағысын ІХ-ХІ 
гасырларда түрақты мекеніне айналдырған оғыз тайпалары ірі, қуатты мемлекеттік дэрежеғе 
котерілғенін тарихтан аңғарамыз. Ал, XI ғасырдың орта шағында оғыздар қыпшақ тайпаларынан 
ойсырай жеңіліп, мемлекет ретінде өмір сүруін де тоқтатып, бүгінде әлемнің түкпір-түкпіріне 
жайыла, түркі элемін кұрай орналасқан түрлі халықтардың қүрамына кіріп, сіңісіп кетеді. Дегенмен 
артында өшпес із қалдырған оғыздар тарихы бүгінде өзектілігін сақтап қалып отыр.

Жалпы Жүсіп Баласағұнның мына бір ауыз өлең шумақтарынан талайды аңғаруға болар:
“Болған талай қалалар да халық та,
Уақыт көмді бэрін жерлеп табытқа.
Болған талай ауылымыз, тайпамыз,
Енді соның ізін тауып байқаңыз” деғенінен, талай-талай мемлекеттердің ордалары мен 

қоныстары, қалалары мен елді-мекендерінің болғандығын, бүгінгі халықтардың түп аталарының өмір 
сүрген тайпалардың мұраларынан аршып алар болса әрқайсысының тарихынан сыр ақтарар 
сынықтары қалғанын, оны зерттейтін, орнын аршып, тарихты жаңартатын үрпақтарына аманнаттап 
қалдырып кеткендей. Сондай ірі-ірі қалалардың қатарында, қазақ даласындағы ең мықты деген 
мемлекеттердің астанасына лайықты орынды алатын ежелгі Сығанақ қаласын айта аламыз. Қазақтың 
алғашқы мемлекеті -  Ақ Орданың да астанасы болғаны туралы мәселенің сыры элі күнге дейін 
ашыла қойған жоқ.

Сығанақ қаласы туралы ең алғашқы дерек “Худуд эл-алам мин ал-Машрик ила-л-Магриб” 
(“Шығыстан батысқа дейінғі элем шекаралары”) атты авторы белғісіз еңбекте “Сунах” атымен белгілі 
болды [5, 90 б.]. XI ғасырда өмір сүрген ғұлама ғалым, түркі тілінің маманы Махмүт Қашқари өзінің 
“Түркі тілінің сөздігі” еңбеғінде Сығанақ қалаеын оғыз қалаларының ішінде атап откендіғін де

жоғарыда айттық. X ғасырда өмір сүрген араб географы эл-Макдиси Сығанақты Отырармен кіндігі 
бір егіз қала деп көрсеткен.

Міне, көріп отырганымыздай, жалпы қазақ мемлекеттілігінің тарихында үлкен маңызға ие, өзіндік 
орны бар Сығанақ қаласы жайындагы мэліметтер, тарихи деректер жеткілікті. Бүл қаланың 
орналасқан аумағы қазіргі Қызылорда облысының Жаңақорган ауданындагы Төменарық темір жол 
станциясынан 8 шақырым жерде, Қаратау қыратының оңтүстік-батыс етегінде Сырдария озенінен15 
шақырым қашықтықтағы Белқор үетіртінде орналасқан, жалпы аумағы 20 гектардай жерді алып 
жатқан бес бүрышты төбе.

Сығанақ қаласын ІХ-ХІ ғасырларда оғыз тайпалары мекен етсе, ХІ-ХІІ ғасырларда Сығанақ 
Қыпшақ мемлекетінің астанасы болған. ХІІІ-ХІҮ ғғ. Ақ Орда хандығының астанасына айналып, ХҮ 
ғасырда Қазақ хандығының астанасы болған. Тарихи байланыс, тарихи сабақтастық деп осыны 
айтқан болар едік. Қазақ жерінде өмір сүрген ірі мемлекеттердің астанасы ретінде лайықты орын 
алған Сығанақ қаласының айтары көп-ақ.

Қалай десек те қала өзінің пайда болуынан бастап ірі-ірі саяси оқиғаларды басынан откергендігі 
анық. “Сыганақ халқы отырықшы болған. Онда сауда, қолөнер жақсы дамыган жэне үлкен эскери- 
стратегиялық мэнге ие болды. Қазақ хандығы үшін экономикалық, саяси-экімшілік орталық, эскери 
тірек пункті ретінде ерекше маңызды болып саналды. Сығанақ халқы Сырдария бойындағы басқа 
қалалардың түрғындары секілді суармалы егіншілікпен айналысқан” [6, 7 б.]. Ол жөнінде Ибн 
Рузбихан озінің еңбегінде “Егістік жерлерді суғаруға пайдаланылған арықтар Сейхуннан бастау 
алады” деп көрсеткен.

Сыр өңірі ежелден-ақ адамзат баласының мекені екендігі тарихтан жақсы таныс. Уақыт көші алға 
жылжыған сайын олар жайында қүнды деректермен қауышып жатырмыз. Сырдария бойындағы ескі 
қала, күмбез, мүнаралар мен олардың қирап жатқан орындары Оғыз дэуірінен қалған белгілердің аеа 
күрделісі де қүндысы болып саналады. Бүл тайпа ҮІІІ-ХІ ғасырларда Сыр өзені мен Торғай олкесінің 
арасында көшіп-қонған іргелі ел болғандықтан даолар жайында дерек беретін тарихи жэдігсрлер бүл 
аймақта жиі кездесіп отырады. Янгикент (Жанкент), Жент, Узгент (Өзгент), Баршынкент (Қызқала) 
шаһарлары аталмыш тайпаның осы өлкедегі ең атақты мекендері болып саналады.

Әбілғазының Түркмен шежіресінде оғыз елі эруақыт Жанкент қаласына жиналып, қайы халқынан 
Инал Яумды хан көтеріп, оған Қорқыт атаны кэзір ететіні айтылады.

Ал, енді, оғыздардың астанасы Жаңакент не болмаса Жанкент қаласы жайына келер болеақ,жазба 
деректерде Жанкент алғаш рет араб тарихшысы Ибн-Рүстемнің еңбегінде аталады. Сондай-ақ, араб 
географы Ибн-Хаукал оғыздардың басты қаласы Жанкент болғанын, оны ирандықтар Нау-Керде, 
арабтар Эл-Хариат, сарматтар Дахи-Нау деп атағанын жазады. Бүл шаһар биікке орналасқан. Жанкснт 
атауының өзі Янгикент -  Жаңакент -  Жанкент (Жаңа қала) деген мағынаны білдірсді. Оның гарихы 
ғасырлар қойнауында жатыр. Қаланың ғүлдену дэуірі IX ғасырдың екінші жартысы мсн XI ғасырдың 
алғашқы ширегі.

Жанкеттің шығыс пен батысты жалғастырып жатқан Үлы жібек жолы бойындағы тоғыз жолдың 
торабына орналасуы геоғрафиялық, экономикалық маңызын арттыра түсті. Оғыздарда қала мэдениеті 
жоғары дамыды.

Жалпы алғанда, тарихта кездесетін атаулардың эрбір елдің жер-су атауларымен байланысы 
халықтар арасындағы жақындықты аңғартатындай. Оны мына үзіндіден байқаймыз: “Ежелғі оғыз 
тайпаларының ең жақын мүрагерлерінің бірі болып есептелінетін эзірбайжан елінде қазір 
“Нахичевань” деп аталатын қала бар. “Географический энциклопедический словарь” атты сөздіктен 
орыс тілінің ыңғайына қарай “Нахичеванъ” аталатын атаудың эзірбайжан тіліндегі түлғасы 
“Нахчыван” екендігін көреміз (83, 2986),, Зер салып қарар болсақ, “Нахчыван” атауы мен “Шобанақ” 
топонимінің маіғыналас сөздер екенін аңғару қиын емес: “Нах -V чыван” = “Шобан + нақ”.
Топонимдерде үшырасатын мүндай қызықты деректерді тасқа түскен түркі жазулары мен қазіргі жер- 
су атауларынан көптеп кездестіруге болады” [4, 140 6].

Қазақ жері түнып түрған тарих дейтін болсақ, Сыр бойының тарихы оның бір бөлшегі болып 
саналады. Айтары мол қазақ тарихын тереңдете зерттеу бүгінгі күннің талабы. Бүгінгі уақыт -  
тарихына қарап елін танитын уақыт.

